
ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᒃᑐᑦ 
ᐊᔾᔨᒌᒃᑎᑕᐅᓪᓗᑎᒃ ᐱᓕᕆᐊᖑᔪᖅ  
 
 
ᐱᓕᕆᐊᓄᑦ ᐅᓂᒃᑳᑦ ᐱᓕᕆᕝᕕᖕᓄᑦ 
 
ᓄᓇᕗᑦ ᒐᕙᒪᒃᑯᑦ ᐊᐅᔭᒃᑯᑦ ᐃᓕᓐᓂᐊᖅᑐᑦ ᐃᖅᑲᓇᐃᔭᖅᑎᑕᐅᕙᒃᑐᑦ ᐊᔾᔨᒌᒃᑎᑕᐅᓪᓗᑎᒃ ᐱᓕᕆᐊᖅ 
ᐋᕿᒃᑕᐅᓯᒪᔪᖅ ᐱᕕᒃᓴᖃᖅᑎᑕᐅᓪᓗᑎᒃ ᓄᓇᕗᒻᒥᐅᑦ ᐃᓄᐃᑦ ᐊᒻᒪ ᐃᓕᓐᓂᐊᖅᑎᑦ 
ᐱᓕᕆᔪᓐᓇᖅᓯᕙᓪᓕᐊᖁᓪᓗᒋᑦ  ᐱᓕᒻᒪᒃᓴᓗᑎᒡᓘᓐᓃᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᖃᕐᓂᕐᒥᒃ. ᑕᒪᓐᓇ 
ᐃᓚᒋᔭᐅᓪᓚᕆᒃᐳᖅ ᓄᓇᕗᑦ ᒐᕙᒪᒃᑯᑦ ᑐᕌᒐᖏᓐᓄᑦ, ᐃᓕᑦᑎᕙᓪᓕᐊᖏᓐᓇᖁᔨᓪᓗᑎᒃ, 
ᑲᔪᓯᑎᑦᑎᔪᒪᓪᓗᑎᒡᓗ ᒪᒃᑯᒃᑐᑦ ᐱᕙᓪᓕᐊᑎᑕᐅᓂᖏᓐᓄᑦ.  
 
ᐱᓇᓱᐊᖅᑕᐅᔪᑦ ᑖᔅᓱᒧᖓ ᐱᓕᕆᐊᒧᑦ ᐅᑯᐊᖑᔪᑦ: 
 

1. ᐃᖅᑲᓇᐃᔭᖅᑎᑦᑎᓗᑎᒃ  ᐱᓕᕆᒻᒪᒃᓴᓂᒡᓘᓐᓃᑦ ᐊᑐᐃᓐᓇᐅᑎᑦᑎᕙᒡᓗᑎᒡᓗ ᐃᓕᓐᓂᐊᖅᑎᓄᑦ 
ᐃᒪᐃᑦᑐᓂᒃ: 

o ᐊᔪᕈᓐᓃᖅᐸᓪᓕᐊᓗᑎᒃ ᐱᐅᓯᕚᓪᓕᖅᑎᓪᓗᒋᓪᓗ ᐱᓕᕆᐊᖅᑖᕈᓐᓇᕐᓂᖏᑦ 
ᐊᓂᒍᐃᕌᓂᒃᐸᑕ. 

o ᑮᓇᐅᔭᖃᖅᑎᓪᓗᒋᑦ ᐃᓕᓐᓂᐊᕐᓂᖏᑦ ᐊᒻᒪᓗ ᐃᑲᔪᖅᑐᕐᓗᒋᑦ ᐃᓕᓐᓂᐊᕈᑎᖏᓐᓂᒃ 
ᐱᐊᓂᖁᓪᓗᒋᑦ. 

o ᐱᐅᓯᒋᐊᖅᑎᓪᓗᒋᑦ ᐃᓕᓐᓂᐊᖅᑕᖏᓐᓄᑦ ᐱᓕᕆᐊᖏᑦ. 
o ᐃᑲᔪᕐᓗᒋᑦ ᕿᒥᕐᕈᑎᓪᓗᒋᑦ ᐃᖅᑲᓇᐃᔮᖅᑖᕆᔪᓐᓇᖅᑕᖏᓐᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕐᕕᖏᓐᓂᒃ. 
 

2. ᐊᔪᕐᓇᙱᓐᓂᖅᓴᐅᑎᑦᑎᓗᑎᒃ ᐃᓕᓐᓂᐊᖅᑎᓂᒃ ᐃᖅᑲᓇᐃᔮᖅᑖᖅᐸᒃᑐᑦ ᐱᓕᕆᕕᖕᓂᑦ 
ᐱᕙᓪᓕᐊᑎᑦᑎᖁᓪᓗᒋᑦ ᐊᔪᙱᓐᓂᓕᖕᓂᒃ ᓯᕗᓂᒃᓴᒥᑦ ᒐᕙᒪᒃᑯᓐᓄᑦ ᐃᖅᑲᓇᐃᔮᒃᓴᓄᑦ 
ᑎᒃᑯᐊᖅᑕᐅᔪᓐᓇᖅᑐᓂᒃ. (ᖃᐅᔨᒪᔭᕆᐊᓕᒃ: "ᐱᓕᕆᕝᕕᒃ" ᑐᕌᒐᖃᖅᐳᑦ ᐃᓚᓕᐅᔾᔨᖁᓪᓗᒋᑦ 
ᑕᒪᐃᓐᓂᒃ ᓄᓇᕗᑦ ᒐᕙᒪᒃᑯᑦ ᑎᒥᖁᑎᖏᓐᓂᑦ, ᑭᓯᐊᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᖕᒥᓂᖅ 
ᐊᐅᓚᑦᑎᕙᒃᑐᑦ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐱᓕᕆᑎᑦᑎᔪᓂᑦ). 

 
ᐃᑲᔪᖅᑐᖅᑕᐅᓪᓗᓂ ᑐᕌᒐᕆᔭᐅᔪᖅ ᐃᓚᖓᓂ 23−ᒥᑦ ᓄᓇᕗᒻᒥ ᐊᖏᕈᑎᑎᒍᑦ, ᓯᕗᓪᓕᐅᔾᔭᐅᔭᕆᐊᓖᑦ 
ᐃᖅᑲᓇᐃᔭᖅᑎᑖᕋᓱᒃᑐᓂᑦ ᓄᓇᕗᒻᒥᐅᑦ ᐃᓄᐃᑦ ᐃᓕᓐᓂᐊᕐᑎᖏᑦ. ᐱᓕᕆᐊᒃᓴᐃᑦᑕᐅᖅ ᖃᐅᔨᒃᑲᐃᓂᖃᖅᑐᑦ 
ᖃᐅᔨᓴᖕᓂᖃᕆᓪᓗᑎᒡᓗ ᐱᐅᓛᓄᑦ ᐱᓇᓱᐊᖅᖢᑎᒃ.  
 
ᐊᐃᕐᕆᓕ 1−ᓗ ᓯᑎᐱᕆ 30-ᓗ ᐊᑯᓐᓂᖏᓐᓂ ᐊᕐᕌᒍᑕᒫᑦ, ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 
ᐃᖅᑲᓇᐃᔭᖅᑎᑦᑎᔪᖃᖅᐸᒃᐳᖅ ᐊᑭᓕᖅᓱᖅᑕᐅᕙᒃᖢᑎᒡᓗ ᒪᓕᒃᑐᖃᖅᖢᓂ ᒪᓕᒋᐊᓕᖕᓂᒃ ᐅᑯᓇᓂ, 
ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᓕᕆᐊᖑᕙᒃᑐᖅ. ᐱᓇᔪᒍᒪᔪᑦ ᐃᓕᓐᓂᐊᖅᑏᑦ 
ᔪᓚᐃ 12, 2024−ᒥ ᐃᓱᓕᕝᕕᒃᓴᓕᒃ.  

ᐱᓕᕆᕝᕕᖕᒧᑦ ᐱᓇᔫᑎᒥᑦ ᑐᓐᓂᓯᔪᓐᓇᕐᓂᐊᕆᕗᑦ ᓇᒡᒐᔾᔭ, ᔪᓚᐃ 12, 2024−ᒧᑦ ᑎᑭᓪᓗᒍ. ᐊᐅᔭᒃᑯᑦ 
ᐃᖅᑲᓇᐃᔭᓚᐅᑲᖕᓂᐊᖅᑐᑦ ᐃᓕᓐᓂᐊᖅᑎᑦ ᐊᖏᕐᕋᒥᓂ ᒐᕙᒪᒃᑯᓪᓘᓐᓃᑦ ᑎᑎᕋᕐᕕᖏᓐᓂ 
ᐱᓕᕆᔪᓐᓇᑐᐃᓐᓇᕆᐊᓖᑦ,  ᖃᓄᐃᑦᑑᓂᖓ ᒪᓕᒡᓗᒍ, ᐋᓐᓂᐊᖅᑐᓕᕆᓂᕐᒧᓪᓗ ᐋᖅᑭᒃᑕᐅᓯᒪᔪᓂᒃ ᑕᐃᑲᓂ.   
ᐱᓕᕆᕝᕕᑦ ᐋᖅᑭᒃᓯᓂᐊᖅᐳᑦ ᐱᓇᔫᑎᑦ ᐃᖅᑲᓇᐃᔭᖅᑎᓅᖓᓇᔭᖕᒪᖔᑦ ᐱᓕᒻᒪᒃᓴᕐᓂᕐᒧᓪᓘᓐᓃᑦ. ᐱᓇᔫᑎᑦ 
ᐊᑐᖅᑕᐅᓯᒪᙱᑦᑐᓂᒃ ᑮᓇᐅᔭᓂᒃ ᑲᔪᓯᔪᓐᓇᖅᑐᖅ ᐊᓂᒍᕋᓗᐊᖅᑎᓪᓗᒍ ᑮᓇᐅᖅᑑᑎᒃᓴᖅ 
ᐊᑕᖏᖅᑕᐅᓯᒪᙱᒃᑯᓂᑦ. ᐱᓕᕆᕝᕕᐅᔪᓄᑦ ᐱᓇᔫᑕᐅᔪᑦ ᖃᐅᔨᓴᖅᑕᐅᓂᐊᖅᑐᑦ ᖃᐃᖅᑳᖅᑐᑦ 
ᓯᕗᓪᓕᐅᑎᑕᐅᓂᐊᖅᑐᑦ.  
 
ᑮᓇᐅᔾᔭᓕᐊᒃᓴᑦ ᑐᓂᔭᐅᔪᑦ ᓄᓇᕗᑦ ᒐᕙᒪᖓᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑭᒡᓕᖃᖅᑐᑦ 
ᑮᓇᐅᔭᖅᑑᑎᒃᓴᖏᓐᓄᑦ ᑖᔅᓱᒧᖓ ᐱᓕᕆᐊᒃᓴᒧᑦ. 
 
 
  
ᐱᓇᔪᒍᓐᓇᖅᑐᑦ 
  
ᐱᔾᔪᑎᒋᓪᓗᒍ 100 ᐳᓴᓐᑎᒥᑦ ᑮᓇᐅᔾᔭᒃᓴᓗᓂ ᐱᓕᕆᕝᕕᖕᓂᑦ ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᕙᒃᑐᑦ ᐊᔾᔨᒌᒃᑎᑕᐅᓪᓗᑎᒃ ᐱᓕᕆᐊᖑᕙᒃᑐᑎᒍᑦ, ᓯᕗᓪᓕᐅᔾᔭᐅᔭᕆᐊᓖ 
ᐊᑐᖅᑕᐅᓂᐊᖅᑐᑦ ᐃᒫᒃ: 

1. ᓄᓇᕗᒻᒥ ᐃᓄᐃᑦ: ᐃᓕᓐᓂᐊᕐᑏᑦ ᓄᓇᕗᒻᒥ ᐃᓅᓪᓗᑎᒃ ᓄᓇᕗᒻᒥ ᐊᖏᕈᑎ ᒪᓕᒃᖢᒍ.  

2. ᓄᓇᕗᒻᒥᐅᑦ: ᐃᓕᓐᓂᐊᖅᑏᑦ ᓄᓇᕗᒻᒥᐅᑕᐅᓯᒪᓕᖅᑐᑦ 12−ᓄᑦ ᑕᖅᑭᓄᑦ (ᐅᕝᕙᓘᓐᓃᑦ 12-ᓄᑦ 
ᑕᖅᑭᓄᑦ ᐃᓕᓐᓂᐊᕐᕕᐊᓗᖕᒥ ᓯᓚᑦᑐᖅᓴᕐᕕᖕᒥᓘᓐᓃᑦ ᐅᓪᓗᓕᒫᖅ ᐃᓕᓐᓂᐊᖅᑎᙳᓚᐅᙱᑎᓪᓗᒍ 
ᐃᓕᓐᓂᐊᕐᕕᖕᒥ ᓄᓇᕗᑦ ᓯᓚᑖᓂ), ᓄᓇᕗᒻᒥ ᐋᓐᓂᐊᕐᕕᓕᐊᕈᓐᓇᐅᑎᖃᕐᓗᓂ ᐊᑐᖅᑐᒥᒃ, ᐊᒻᒪ 
ᑮᓇᐅᔭᓂᒃ ᐃᑲᔫᓯᐊᕈᓐᓇᙱᓪᓗᓂ ᐊᓯᖏᓐᓂ ᑲᓇᑕᒥ ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᔪᓂ.  
 

ᑖᔅᓱᒥᖓ ᐱᓇᔪᒍᓐᓇᖅᑎᑕᐅᓂᐊᖅᑐᑦ, ᐃᓕᓐᓂᐊᖅᑎ ᐃᓅᓗᓂ ᓄᓇᕗᒻᒥ ᐅᕝᕙᓘᓐᓃᑦ ᐊᓯᖓᓂᑦ 
ᓄᓇᕗᒻᒥᐅᖑᓪᓗᓂ ᐃᒪᐃᓪᓗᓂᓗ:  
 

• ᑎᑎᕋᖅᑕᐅᓯᒪᔭᕆᐊᓕᒃ/ᐊᖏᖅᑕᐅᓯᒪᔭᕆᐊᓕᒃ ᐃᓕᓐᓂᐊᕐᕕᖕᒥ ᓇᓗᓇᐃᖅᑕᐅᓯᒪᔪᒥᑦ 
ᓯᓚᑦᑐᖅᓴᕐᕕᖕᒥᑦ, ᓯᓚᑦᑐᖅᓴᕐᕕᒡᔪᐊᒥᑦ ᐃᓕᓐᓂᐊᕐᕕᖕᒥᓪᓘᓐᓃᑦ ᑭᖑᓂᐊᓂ ᐅᑯᓇᓂᓘᓐᓃᑦ 
ᐃᓕᓐᓂᐊᕐᓇᓂ  

 
ᐅᕝᕙᓘᓐᓂᑦ 
 
• ᖁᑦᑎᖕᓂᓕᖕᒥᑦ 10-ᒥᑦ ᐊᓂᒍᐃᓯᒪᓗᓂ ᐊᑎᓕᐅᖅᑕᐅᓯᒪᓗᓂᓗ ᐅᓪᓗᓕᒫᖅ ᐃᓕᓐᓂᐊᕐᕕᐊᓗᖕᒥ 

ᐃᓕᓐᓂᐊᕐᓂᐊᕐᓂᕐᒧᑦ ᑭᖑᓂᐊᓂ ᐅᑯᓇᓂᓘᓐᓃᑦ ᐃᓕᓐᓂᐊᕐᓇᓂ   
 
ᐅᕝᕙᓘᓐᓂᑦ 
 
• ᐃᓕᓐᓂᐊᖅᑎ ᐃᓱᓕᑦᑎᓯᒪᔪᖅ ᐃᓕᓐᓂᐊᕐᕕᐊᓗᖕᒥ ᓯᓚᑦᑐᖅᓴᕐᕕᖕᒥᓘᓐᓃᑦ ᐊᕐᕌᒎᔪᒥᑦ. 

 
 
 
ᖃᐅᔨᒪᔭᕆᐊᓕᑦ:  

 
• ᐊᑐᕆᐊᖃᖅᐸᑦ, ᐃᓚᐅᔪᓐᓇᖅᑎᑕᐅᔪᑦ ᓄᓇᕗᒻᒥᐅᑕᐅᓂᖏᓪᓗ ᓇᓗᓇᐃᖅᑕᐅᖃᑦᑕᕐᓂᐊᖅᐳᑦ 

ᐱᓇᔫᑎᖓ ᓇᓗᓇᐃᖅᓯᒪᓗᒍ ᐅᕝᕙᓘᓐᓃᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖃᑕᐅᔪᓐᓇᕐᓂᖓ, 

ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᕈᑎᖏᑕ ᑎᑎᖅᑲᖁᑎᖏᓐᓂᒃ ᓇᓗᓇᐃᒃᑯᑕᕐᒥᓪᓘᓐᓃᑦ, ᓄᓇᕗᒻᒥ 
ᐋᓐᓂᐊᕐᕕᓕᐊᕈᓐᓇᐅᑎᖓ, ᐊᒻᒪ/ᐅᕝᕙᓘᓐᓃᑦ ᓄᓇᕗᑦ ᑐᙵᕕᒃᑯᓐᓂ ᐃᓚᒋᔭᐅᔾᔪᑎᖓ. 
ᐅᖃᖃᑎᖃᕆᑦ ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐊᐅᓚᑦᑎᔨᒧᑦ ᑐᑭᓯᒋᐊᒃᑲᓐᓂᕈᒪᒍᕕᑦ.  

 
ᐱᓕᕆᔾᔪᓰᑦ 
 
ᐱᓇᔫᑏᑦ 
 
ᐃᓕᓐᓂᐊᖅᑏᑦ 
 
ᐃᓕᓐᓂᐊᕐᑎᑦ ᐱᓇᔫᑎᖏᑦ ᓇᒃᓯᐅᔾᔭᐅᔭᕆᐊᖃᖅᐳᑦ ᐊᕕᒃᑐᖅᓯᒪᔪᑦ ᑎᑎᕋᕐᕕᐊᓄᑦ 
ᐊᖓᔪᖅᑳᖃᕐᕕᖕᒧᓪᓘᓐᓃᑦ ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐊᐅᓚᑦᑎᔨᖓᓄᑦ. ᖃᕆᑕᐅᔭᒃᑯᑦ ᐱᓇᔫᑎᒃᓴᒥᑦ 
ᐱᔪᓐᓇᖅᐳᓯ ᓇᒃᓯᐅᑎᓗᒍᓗ ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐊᐅᓚᑦᑎᔨᒧᑦ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᐊᓄᑦ 
ᐅᕗᖓ https://gov.nu.ca/iu/department-human-resources/aujakkut-ilinniaqtinut-
iqkanaijaqtittiniq-ajjigiiktitaullutik-piliriaq    
 
ᐃᓚᐅᔪᑦ ᐱᓕᕆᕝᕖᑦ  
 
ᐃᑲᔪᖅᑐᖅᑕᐅᓂᐊᕐᓗᑎᒃ ᐊᐅᔭᒃᑯᑦ ᐃᓕᓐᓂᐊᕐᑎᑦ ᐃᖅᑲᓇᐃᔭᖅᑎᓪᓗᒋᑦ, ᐱᓕᕆᕝᕕᐅᔪᑦ ᓂᕈᐊᕈᓐᓇᕐᓂᖏᑦ 
ᐃᖅᑲᓇᐃᔭᑲᐃᓐᓇᕈᓐᓇᖅᑐᓂᑦ ᑭᒡᓕᖃᖅᑐᖅ ᐊᐃᕆᓕ 1 ᐋᒌᓯ 14-ᓗ ᐊᑯᓐᓂᖓᓂᑦ. 
ᐃᖅᑲᓇᐃᔭᑲᐃᓐᓇᕈᒪᔪᓄᑦ ᐱᓇᔫᑎᑦ ᐃᖅᑲᓇᐃᔭᑲᐃᓐᓇᕐᓂᕐᒧᓪᓗ ᐱᓕᕆᐊᒃᓴᑦ ᓇᒃᓯᐅᑎᔭᑦ 
ᐃᖅᑲᓇᐃᔭᕐᓂᐊᕐᓗᑎᒃ ᑖᒃᑯᓇᓂ ᐅᓪᓗᓂᑦ ᕿᒥᕐᕈᔭᐅᓂᐊᖅᑐᑦ ᐊᕕᒃᑐᖅᓯᒪᔪᑦ ᐃᖅᑲᓇᐃᔭᖅᑎᒃᓴᖅᓯᐅᖅᑎᑦ 
ᑐᑭᒧᐊᒃᑎᑦᑎᔨᖓᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒃᓴᖅᓯᐅᖅᑎᑦ ᑐᑭᒧᐊᒃᑎᑦᑎᔨᖓᓄᑦ (ᐃᖃᓗᖕᓂ) 
ᖃᐅᔨᓇᓱᒡᓗᑎᒃ ᐃᖅᑲᓇᐃᔮᖅ ᐱᓕᕆᐊᖑᔪᓐᓇᖕᒪᖔᑦ ᐃᓕᓐᓂᐊᖅᑎᒧᑦ ᐊᐅᔭᖅ. ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐊᔾᔨᒌᒃᑎᑕᐅᓪᓗᑎᒃ ᐱᓕᕆᐊᖑᕙᒃᑐᑎᒎᙱᑦᑐᖅ 
ᐃᖅᑲᓇᐃᔭᑲᐃᓐᓇᑎᑦᑎᔪᒪᔾᔪᑎᐊ ᐊᖏᖅᑕᐅᓂᐊᖅᐳᖅ ᐱᓕᕆᐊᒃᓴᖅ ᖁᑦᑎᖕᓂᖅᓴᒥᑦ 
ᐃᓕᓐᓂᐊᕐᓯᒪᓂᑰᔭᕆᐊᖃᖅᐸᑦ ᐱᓕᕆᓯᒪᓂᑰᓂᕐᓴᐅᓗᓂᓗ ᐃᓕᓐᓂᐊᕐᑎᒥᑦ ᐊᐅᔭᒃᑯᑦ, 
ᐊᑐᐃᓐᓇᖅᑕᖃᙱᑉᐸᓪᓘᓐᓃᑦ ᐊᐅᔭᒃᑯᑦ ᐃᓕᓐᓂᐊᕐᑎᒥᑦ. ᐊᓯᐊᒍᑦ, ᐱᓕᕆᕝᕕᒃ 
ᓄᖅᑲᖅᑎᑦᑎᔭᕆᐊᖃᕐᓂᐊᖅᑐᖅ ᐃᖅᑲᓇᐃᔭᓚᐅᑲᖕᓂᕐᒧᑦ ᑐᒃᓯᕋᐅᑕᐅᔪᓂᒃ ᐊᒻᒪᓗ ᑐᓂᓯᓗᑎᒡᓗ 
ᐱᓕᕆᐊᒃᓴᒧᑦ/ᐃᓕᓐᓂᐊᕐᓂᖕᒧᑦ ᐸᕐᓇᐅᑎᒥᒃ ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐱᓕᕆᐊᖑᖃᑦᑕᖅᑐᓂᖔᖅᑐᒥᒃ. 
 
ᐃᓕᓐᓂᐊᖅᑎᐅᔪᖅ ᐊᔪᕈᓂᑦ ᐊᖏᕐᕋᖓᖕᓂᖔᓕᕆᔪᒥᒃ ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐱᓕᕆᐊᖑᖃᑦᑕᖅᑐᑎᒍᑦ 
ᐊᔪᖅᑎᑕᐅᓂᐊᖅᑐᖅ ᐃᖅᑲᓇᐃᔮᖃᓚᐅᑲᒃᑎᑕᐅᓂᕐᒥᒃ ᐊᐅᔭᐅᓂᖓᓂᑦ. ᐱᓕᕆᕝᕕᐅᔪᑦ 
ᐃᖅᑲᓇᐃᔭᖅᑎᑖᕈᓐᓇᕐᒥᔪᑦ ᒪᓕᒡᓗᑎᒃ ᓯᕗᓪᓕᐅᑎᔭᕆᐊᓖᑦ ᐃᖅᑲᓇᐃᔭᖅᑎᑖᕐᓂᕐᒧᑦ) ᓇᖕᒥᓂᖅ 
ᑮᓇᐅᔭᖅᑑᑎᖏᓐᓂᒃ ᐊᑐᕐᓗᑎᒃ, ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᒃᑐᑦ ᐊᔾᔨᒌᒃᑎᑕᐅᓪᓗᑎᒃ 
ᐱᓕᕆᐊᖑᔪᓄᑦ ᒪᓕᒋᐊᖃᖅᑎᑕᐅᔪᓄᑦ.      
 
ᐃᖅᑲᓇᐃᔭᖅᑎᑖᕐᓂᖅ 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓚᐅᔪᓄᑦ ᐱᓕᕆᕝᕕᖕᓄᑦ ᓇᒃᓯᐅᔾᔨᓂᐊᖅᐳᑦ ᐱᓕᕆᐊᓄᑦ/ᐱᓕᒻᒪᒃᓴᕐᓂᕐᒧᑦ 
ᐱᕙᒌᔭᐅᑎᓂᑦ ᐃᖅᑲᓇᐃᔭᕐᓂᕐᒧᓪᓗ ᖃᓄᐃᓕᐅᒐᒃᓴᓂᑦ − ᐊᐅᔭᒃᑯᑦ ᐃᓕᓐᓂᐊᕐᑎᑦ ᑎᑎᕋᕆᐊᓕᖏᑦ 
(ᐃᓚᖓᑦ A-ᒥᑐᐊᖅ) ᐃᖅᑲᓇᐃᔭᖅᑐᓕᕆᔨᒧᑦ−ᐃᖅᑲᓇᐃᔭᑲᐃᓐᓇᖅᑐᑦ ᑎᑎᕋᖃᑦᑕᕐᓂᐊᖅᑐᑦ 
ᐃᖅᑲᓇᐃᔭᑲᐃᓐᓇᖅᑐᓄᑦ ᓇᒃᓯᐅᑎᓗᒋᓪᓗ ᐃᖅᑲᓇᐃᔮᓄᑦ ᖃᐅᔨᓴᖅᑎᓄᑦ. ᐊᐅᔭᒃᑯᑦ ᐃᓕᓐᓂᐊᖅᑎᓄᑦ 
ᐊᐅᓚᑦᑎᔨᒧᑦ ᕿᒥᕐᕈᓂᐊᖅᐸᖏᑦ ᐃᓕᓐᓂᐊᕐᑎᓕᒫᑦ ᐱᓇᔫᑎᖏᑦ/ᐃᖅᑲᓇᐃᔮᖅᑖᕋᓲᑎᑦ ᐱᔭᐅᔪᑦ, 
ᐊᔪᙱᓐᓂᖏᓪᓗ ᖃᐅᔨᓴᕐᓗᒋᑦ. ᐃᓚᐅᔪᑦ ᐱᓕᕆᕝᕕᐅᔪᑦ, ᐱᓕᕆᖃᑎᖃᕐᓗᑎᒃ ᐊᐅᔭᒃᑯᑦ ᐃᓕᓐᓂᐊᖅᑎᓄᑦ 
ᐊᐅᓚᑦᑎᔨᒥᒃ, ᕿᒥᕐᕈᓂᐊᖅᐳᑦ ᐱᓇᔪᒍᓐᓇᖅᑐᓂᑦ ᐋᖅᑭᒃᓱᐃᓗᑎᒡᓗ ᓇᐃᑦᑐᓂᒃ ᓂᕈᐊᒐᒃᓴᓂᑦ ᐊᔾᔨᖏᓐᓄᑦ 

https://gov.nu.ca/iu/department-human-resources/aujakkut-ilinniaqtinut-iqkanaijaqtittiniq-ajjigiiktitaullutik-piliriaq
https://gov.nu.ca/iu/department-human-resources/aujakkut-ilinniaqtinut-iqkanaijaqtittiniq-ajjigiiktitaullutik-piliriaq


ᒪᒃᐱᖅᑐᒐᖅ 4 ᔭᓐᓄᐊᓕ 2024−ᒥ 
 

ᐱᓕᕆᕝᕕᐅᑉ ᐱᓕᕆᐊᒃᓴᖏᓐᓄᑦ/ᐱᓕᒻᒪᒃᓴᐃᓂᕐᒧ ᐱᕙᒌᔭᐅᑎᓂᑦ. ᐃᓚᐅᔪᑦ ᐱᓕᕆᕝᕕᐅᔪᑦ, 
ᐱᓕᕆᖃᑎᖃᕐᓗᑎᒃ ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐊᐅᓚᑦᑎᔨᒧᑦ, ᐊᐱᖅᓱᕐᓂᐊᐳᑦ ᓇᐃᓈᖅᓯᒪᔪᑦ ᓂᕈᐊᒐᒃᓴᓂᑦ 
ᑲᑐᔾᔨᓗᑎᒡᓗ ᓂᕈᐊᕐᓂᐊᕐᓗᑎᒃ. ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐊᐅᓚᑦᑎᔨ ᒪᓕᑦᑎᐊᖅᑎᑦᑎᓂᐊᖅᐳᖅ 
ᒪᓕᒃᑕᐅᔭᕆᐊᓕᖕᓂᑦ ᐱᓕᕆᐊᓄᑦ, ᐃᓚᐅᓗᓂ ᓯᕗᓪᓕᐅᔾᔭᐅᕙᒃᑐᑦ ᐃᖅᑲᓇᐃᔮᖅᑖᖅᑎᑕᐅᔪᓂᑦ. 
ᐃᖅᑲᓇᐃᔭᖅᑐᓕᕆᔨᒃᑯᑐᐊᖅ ᐊᖏᕈᓐᓇᕐᓂᐊᖅᑐᑦ ᐃᖅᑲᓇᐃᔮᖅᑖᖅᑎᑦᑎᓂᕐᒥᒃ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 
ᐱᓕᕆᐊᖓᑦ ᒪᓕᒡᓗᒍ. 
 
ᐱᕋᔭᖕᓂᑰᓂᕐᒧᑦ ᖃᐅᔨᓴᖅᑕᐅᔭᕆᐊᓕᒃ, ᐊᖏᕐᓗᓂᓗ ᑎᑎᕋᕐᕕᖕᒧᑦ ᑲᙳᓇᖅᑐᓂᓪᓗ, ᐊᒻᒪᓗ/ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᑦ ᐊᑦᑕᓇᖅᑐᓕᕆᓂᕐᒥᒃ ᑐᑭᓯᒋᐊᕈᑎᒃᓴᑦ ᐋᖅᑭᒃᓯᒪᓂᖏᓐᓂᑦ ᐃᓕᓐᓂᐊᖅᓯᒪᓗᓂ 
ᐃᓕᓐᓂᐊᖅᑎᓄᑦ ᐅᑭᐅᓖᑦ 18 ᐅᖓᑖᓄᓪᓗ, ᒪᓕᒡᓗᒋ ᐃᓂᒋᔭᖓ. ᒥᓂᔅᑕᐅᑉ ᑐᖓᓕᐊ ᐃᓚᐅᔪᒥᒃ 
ᐱᓕᕆᕝᕕᖕᒥ ᐊᑎᓕᐅᕐᓂᐊᖅᑐᖅ, ᓇᓗᓇᐃᕐᓗᓂ ᐱᑕᖃᕋᓗᐊᕈᓂᑦ ᐅᕝᕙᓘᓐᓃᒃ ᐊᑐᕆᐊᖃᖅᑐᓕᒫᑦ 
ᐱᔭᕆᐊᖃᕈᑎᒃ ᐃᖅᑲᓇᐃᔮᕐᒧᑦ ᐸᕐᓇᐅᑎᓄᑦ ᑎᑎᕋᕆᐊᓕᖕᒥᒃ. ᑐᓂᓯᔭᕆᐊᖃᕐᓗᓂ ᐱᕋᔭᒃᓯᒪᓂᕐᒧᑦ 
ᖃᐅᔨᓴᖅᑕᐅᔪᒥᒃ (ᐅᕝᕙᓘᓐᓃᑦ ᐊᑐᕈᓐᓇᖅᑐᒥᒃ ᐊᒃᑐᖅᑕᐅᓴᕋᐃᓐᓂᕐᒧᑦ ᖃᐅᔨᓴᖅᑕᐅᓂᕐᒧᑦ), 
ᑐᓂᔭᐅᔭᕆᐊᖃᖅᐳᖅ ᐊᐅᔭᒃᑯᑦ ᐃᖅᑲᓇᐃᔭᖅᑎᓄᑦ ᐊᐅᓚᑦᑎᓂᔨᓄᑦ ᑖᓐᓇ ᐃᓕᓐᓂᐊᖅᑎ 
ᐃᖅᑲᓇᐃᔭᖅᕆᐊᓚᐅᙱᓐᓂᖓᓂ.   
 
ᑮᓇᐅᔭᓕᕆᓂᖅ 
 
ᑮᓇᐅᔭᑦ ᐊᑐᖅᑐᒃᓴᑦ 
 
ᐊᕐᕌᒍᒧᑦ ᐊᑐᒐᒃᓴᑦ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᒃᑐᑦ ᐊᔾᔨᒌᒃᑎᑕᐅᓪᓗᑎᒃ ᐱᓕᕆᐊᖑᔪᓄᑦ 
ᑭᒡᓕᖃᕐᓂᐊᖅᑐᑦ ᐊᖏᖅᑕᐅᓯᒪᔪᒥᑦ ᒪᓕᒐᓕᐅᕐᕕᖕᒧᑦ. 
 
ᓴᖅᑭᔮᖅᑎᑕᐅᔾᔪᑎᖏᑦ ᐱᓕᕆᐊᖑᓂᖏᓐᓄᓪᓗ ᐊᑭᖏᓐᓂᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓂᓯᓂᐊᖅᐳᑦ 
ᑮᓇᐅᔭᓂᑦ.  
 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓇᓱᐊᕐᓂᐊᖅᑐᑦ ᐱᓕᕆᐊᓄᑦ ᑮᓇᐅᔭᐃᑦ ᑐᓂᐅᖅᑲᐅᑎᒋᓗᒋᑦ ᐊᔾᔨᒌᓂᑦ 
ᓇᓕᒧᒌᑎᒍᓪᓗ. ᐃᓚᐅᔪᑦ ᐱᓕᕆᕝᕖᑦ ᓂᕆᐅᒋᔭᐅᔪᑦ ᐊᔾᔨᒌᒥᒃ ᑭᒡᒐᖅᑐᐃᖁᔭᐅᓪᓗᑎᒃ ᐊᒡᒍᖅᓯᒪᔪᓂᒃ 
ᓄᓇᓂᑦ ᓄᓇᓕᖕᓂᓪᓗ ᐱᓕᕆᕝᕕᐊᓄᑦ ᑐᓐᓂᖅᑯᑕᐅᔪᓂᑦ. 
 
ᑮᓇᐅᔭᓕᐊᑦ ᐃᑲᔫᓯᐊᓪᓗ 
 
ᐃᓕᓐᓂᐊᖅᑎᓕᒫᑦ ᐊᔪᙱᑦᑐᑦ ᐊᐅᔭᒃᑯᑦ ᐃᓕᓐᓂᐊᖅᑎᐅᓗᑎᒃ ᐊᑭᓕᖅᓱᖅᑕᐅᖃᑦᑕᕐᓂᐊᖅᑐᑦ ᒪᓕᓪᓗᑎᒃ 
ᐊᐅᔭᒃᑯᑦ ᐃᓕᓐᓂᐊᖅᑎᑦ ᑮᓇᐅᔾᔭᔅᓵᖏᓐᓂᑦ.  
 
ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐊᑭᒃᓴᖏᑦ ᑐᙵᕕᖃᖅᑐᑦ ᐊᒡᒍᖅᓯᒪᔪᓂᑦ ᐃᖅᑲᓇᐃᔭᓚᐅᑲᖕᓂᐅᑉ 
ᑮᓇᐅᔭᓕᐊᒃᓴᖏᓐᓂᑦ: 
 
ᐊᕐᕌᒍᒥᑦ ᓯᕗᓪᓕᖅᐹᒥᑦ   75 ᐳᓴᓐᑎ 
ᐊᕐᕌᒎᑉ ᐊᐃᑉᐸᖓᓂᑦ   85 ᐳᓴᓐᑎ 
ᐊᕐᕌᒎᑉ ᐱᖓᔪᖓᓐᓂᑦ   95 ᐳᓴᓐᑎ 
ᐊᕐᕌᒎᑉ ᑎᓴᒪᖓᓐᓂᑦ ᐅᖓᑖᓄᓪᓗ  100 ᐳᓴᓐᑎ 
 
ᐃᓚᓪᓗᒍᑦ ᐃᖅᑲᓇᐃᔭᕐᓂᐅᑉ ᑮᓇᐅᔭᒃᓴᓕᐊᖓᑦ, ᐃᓕᓐᓂᐊᖅᑏᑦ ᐊᑭᓕᖅᓱᖅᑕᐅᓂᐊᕐᒥᔪᑦ ᕐᑳᖓᒍᑦ 
ᐅᑭᐅᖅᑕᖅᑐᒥᐅᑕᐅᓂᖓᓄᑦ ᐃᖅᑲᓇᐃᔮᖓ ᒪᓕᒡᓗᒍ ᐱᔭᒃᓴᖅᑖᖅᑎᑕᐅᔪᖅ ᓄᓇᓕᒃ. ᑮᓇᐅᔭᓕᐊᒃᓴᖅ 

ᐋᖅᑭᒃᓯᒪᓂᐊᖅᑐᖅ ᐃᑲᕐᕋᓕᐊᒥᓂᒃ ᐊᕕᒃᑐᕐᓗᒍᑦ ᐊᕐᕌᒍᓕᒫᖅ ᐱᔭᐅᓇᔭᖅᑐᑦ ᓄᓇᓕᖕᓄᑦ ᒪᓕᒡᓗᒍᑦ 
ᐃᑲᕐᕋᓕᐊᖑᓇᔭᖅᑐᑦ. 
 
ᐃᓕᓐᓂᐊᖅᑏᑦ 6 ᐳᓴᓐᒥᑦ ᕿᑲᕐᓂᕐᒧᑦ ᐊᑭᓕᐅᑎᒥᒃ ᐃᓚᔭᐅᖃᑦᑕᕐᓂᐊᕆᕗᑦ ᑮᓇᐅᔾᔭᒃᓵᖓᓄᑦ 
ᓄᐊᑦᑎᙱᖔᖅᖢᑎᒃ ᐊᕐᕌᒍᒧᑦ ᓄᖅᑲᖓᔾᔪᑎᒃᓴᓂᑦ (ᐃᓕᓐᓂᐊᕐᑎᐅ ᐃᖅᑲᓇᐃᔮᖓ ᑕᖅᑭᑦ ᑎᓴᒪᑦ 
ᐅᖓᑖᓅᖓᒐᓗᐊᖅᐸᑦ).  
 
ᑮᓇᐅᔭᓄᑦ ᑎᑎᖅᓯᕕᒃ 
 
ᐃᓚᐅᔪᑦ ᐱᓕᕆᕝᕕᑦ ᑎᑎᕋᕐᓂᐊᖅᐳᑦ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᒃᑐᑦ ᐊᔾᔨᒌᒃᑎᑕᐅᓪᓗᑎᒃ 
ᐱᓕᕆᐊᖑᔪᒧᑦ ᐊᑭᓕᐅᑏᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑮᓇᐅᔭᖅᑑᑎᒃᓴᖏᓐᓄᑦ ᓴᓂᕐᕙᒃᑕᐅᔪᓄᑦ ᑎᑭᓪᓗᒍ 
ᐃᖅᑲᓇᐃᔭᖅᑎᒋᔭᓄᑦ ᐃᓕᓐᓂᐊᖅᑎᓄᑦ. ᐃᓚᖃᑐᐃᓐᓇᕐᓂᐊᖅᑐᖅ ᑮᓇᐅᔾᔭᒃᓵᖏᑦ, ᐅᑭᐅᖅᑕᖅᑐᒥᐅᓂᕐᒧᑦ 
ᐃᓚᒋᐊᕈᑎᑦ, 6 ᐳᓴᓐᑎ ᕿᑲᕐᓂᕐᒧᑦ ᐊᑭᓕᐅᑎᑦ ᐃᖅᑲᓇᐃᔭᖅᑎᐅᓪᓗ ᐃᖅᑲᓇᐃᔭᖅᑎᑦᑎᔫᓪᓗ 
ᐊᑭᓕᕆᐊᓕᖏᑦ ᐃᑲᔫᑎᑦ. ᐃᑲᕐᕋᖏᑦᑕ ᐅᖓᑖᓅᖃᑦᑕᔾᔮᙱᑦᑐᑦ.  
 
ᐃᓚᐅᔪᑦ ᐱᓕᕆᕝᕕᑦ ᑲᒪᒋᔭᓕᑦ ᐊᑭᓕᕆᐊᓕᓕᒫᓄᑦ ᐃᓕᓐᓂᐊᖅᑎᓄ ᐃᓚᐅᙱᑦᑐᑦ ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᕙᒃᑐᑦ ᐊᔾᔨᒌᒃᑎᑕᐅᓪᓗᑎᒃ ᐱᓕᕆᐊᖑᔫᑉ ᑮᓇᐅᔭᖅᑑᑎᒃᓴᖏᓐᓂᑦ, ᑭᓯᐊᓂᓕ 
ᐊᑭᓕᖅᓱᖅᑕᐅᓗᑎᒃ ᐱᓕᕆᕝᕕᐊᑕ ᑮᓇᐅᔭᖅᑑᑎᖏᓐᓂᑦ.   
 
ᐃᓚᐅᔪᑦ ᐱᓕᕆᕝᕕᑦ ᓇᒃᓯᐅᔾᔨᖃᑦᑕᕆᐊᖃᖅᑐᑦ ᑕᒪᐃᓐᓂᒃ ᑮᓇᐅᔭᓄᑦ ᑎᑎᖅᓯᕕᖕᓂᑦ ᐃᓕᓐᓂᐊᖅᑎᓄᑦ 
ᐃᖅᑲᓇᐃᔭᖅᑎᑖᕆᓯᒪᔭᖓᓄᑦ ᐱᓕᕆᐊᖓᑎᒍᑦ ᐊᐅᔭᒃᑯᑦ ᐃᓕᓐᓂᐊᕐᑎᓄ ᐊᐅᓚᑦᑎᔨᔪᑦ ᐅᑐᐱᕆ 25, 2024 
ᑐᖔᓂ ᐊᕐᕌᒍᐊᑕ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᒃᑐᑦ ᐊᔾᔨᒌᒃᑎᑕᐅᓪᓗᑎᒃ ᐱᓕᕆᐊᖓᓄᑦ.   
 
ᖃᐅᔨᓴᖅᑕᐅᓂᖓ 
 

• ᐃᓕᓐᓂᐊᖅᑏᑦ ᐱᓕᕆᖃᑕᐅᔪᑦ ᐱᐊᓂᒃᓯᔭᕆᐊᖃᖅᐳᑦ ᐃᓚᓕᐅᔾᔭᐅᓯᒪᔪᒥᒃ ᖃᐅᔨᓴᕈᑎᒥᒃ 
ᐃᖅᑲᓇᐅᔮᖓᑦ ᐃᓱᓕᒃᑯᓂᑦ. ᐊᓯᖏᑦ ᐃᓕᓐᓂᐊᖅᑏᑦ (ᐱᓕᕆᕝᕕᐅᒃ ᑮᓇᐅᔭᖅᑑᑎᖓᒎᖔᖅᑐᑦ) 
ᐱᔭᕇᖅᓯᖁᔭᐅᒋᕗᑦ ᑎᑎᕋᕆᐊᓕᖕᒥᒃ. 

• ᐊᖓᔪᖅᑳᖑᔪᖅ ᐃᓕᓐᓂᐊᖅᑎᒧᑦ ᐱᔭᕇᖅᓯᔭᕆᐊᖃᕆᕗᖅ ᖃᐅᔨᓴᕈᑎᒥᒃ ᐃᓕᓐᓂᐊᖅᑎᒧᑦ 
ᒪᓕᒡᓗᒍᑦ ᐃᓚᓕᐅᔾᔭᐅᓯᒪᔪᖅ ᑎᑎᕋᕆᐊᓕᒃ. ᐃᖅᑲᓇᐃᔭᖅᑐᓕᕆᔨ ᐃᓚᐅᔪᒧᑦ ᐱᓕᕆᕝᕕᖕᒧᑦ 
ᑲᑐᔾᔨᖃᑎᖃᕆᐊᓕᒃ ᐊᒻᒪᓗ ᓇᒃᓯᐅᔾᔨᓗᓂ ᐱᔭᕇᖅᓯᒪᔪᓂᑦ ᑎᑎᕋᕆᐊᓕᖕᓂᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ  ᑎᑎᕋᕐᕕᒃᓴᓕᕆᓕᕈᑎᒃ ᑐᖔᓂᓪᓘᓐᓃᑦ.   

• ᐃᓚᐅᔪᑦ ᐱᓕᕆᕝᕕᑦ ᓂᕆᐅᒋᔭᐅᕗᑦ ᑐᓴᖅᑎᑦᑎᓂᐊᕐᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᖃᓄᐃᓚᐅᖕᒪᖔᑦ ᐱᓕᕆᐊᖅ ᖃᓄᕐᓗ ᐱᐅᓯᒋᐊᕈᓐᓇᕐᒪᖔᑦ. 

 
ᖃᐅᔨᓴᕈᑎᓕᒫᑦ ᑐᓴᐅᒪᔾᔪᑎᓪᓗ ᑐᓂᓯᔭᕆᐊᓖᑦ ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐊᐅᓚᑦᑎᔨᒧᑦ, 
ᐃᖅᑲᓇᐃᔭᖅᑎᒃᓴᖅᓯᐅᖅᑎᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ.  
 
 
ᐊᐱᖅᑯᑎᒃᓴᑦ 
 
ᐃᓱᒫᓘᑎᒋᔭᑦ ᐱᔾᔪᑎᓖᑦ ᐱᔪᓐᓇᖅᑎᑕᐅᔪᓄᑦ, ᐊᑐᐊᒐᑦ ᐱᓕᕆᔾᔪᓯᕐᓂᓪᓗ ᐱᓕᕆᐊᓄᑦ 
ᓇᒃᓯᐅᑎᔭᐅᔪᓐᓇᖅᐳᑦ ᑐᑭᒧᐊᒃᑎᑦᑎᔨᒧᑦ, ᐃᖅᑲᓇᐃᔭᖅᑎᒃᓴᖅᓯᐅᖅᑎᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ.   
 
ᐱᓕᕆᐊᒃᓴᖏᑦ ᑲᒪᒋᔭᒃᓴᖏᓪᓗ 
 
ᓯᕗᓕᖅᑎᓄᑦ ᐊᐅᓚᑦᑎᔨᐅᔪᓄᑦ ᐅᕝᕙᓘᓐᓃᒃ ᑭᒡᒐᖅᑐᐃᔨᖓ (ᐱᓕᕆᕝᕕᒃ ᐃᓚᐅᔪᖅ): 

• ᓇᓗᓇᐃᖅᓯᓗᑎᒃ ᓈᒻᒪᓛᓂᒃ ᐃᖅᑲᓇᐃᔭᕐᓗᓂ ᐱᓕᒻᒪᒃᓴᐅᑎᒃᓴᓂᑦ. 
• ᐃᖅᑲᓇᐃᔭᕐᕕᒋᔭᖅ ᓴᓇᕝᕕᐅᑦᑎᐊᕈᓐᓇᕐᓗᓂ ᐊᔭᐅᖅᑐᐃᓗᓂᓗ ᐃᓕᓐᓂᐊᕐᑎᓂᑦ 

ᐱᓕᕆᔪᓐᓇᖁᓗᒋᑦ ᐊᔪᙱᓐᓂᓕᒫᖓᓂᑦ.  
• ᐃᓕᓐᓂᐊᖅᑎᓕᒫᑦ ᐊᐅᔭᒃᑯᑦ ᐱᕕᖃᖅᑎᑕᐅᓗᑎᒃ ᐊᔪᕈᓐᓃᖅᐹᓪᓕᕐᓗᑎᒃ ᐃᖅᑲᓇᐃᔭᕈᓐᓇᕐᓂᕐᒥᒃ. 
• ᖃᐅᔨᓇᓱᒡᓗᑎᒃ ᑖᓐᓇ ᐃᖅᑲᓇᐃᔮᖅ ᑕᑎᒋᔭᒃᓴᐅᔭᕆᐊᖃᕐᒪᖔᑦ, ᐊᖏᕈᑎᖃᕐᓗᓂ ᑎᑎᕋᕐᕕᖕᒧᑦ 

ᑲᙳᓇᖅᑐᓂᓪᓗ, ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᓂᕐᒥᒃ ᑐᑭᓯᒋᐊᕈᑎᒃᓴᑦ ᐃᓕᓐᓂᐊᖅᓯᒪᔪᓂᑦ 
ᐊᓯᖏᓐᓂᓪᓘᓐᓃᑦ ᓇᓗᓇᐃᖅᑕᐅᓯᒪᔪᓂᑦ ᐃᓕᓐᓂᐊᒐᒃᓴᓂᑦ ᐃᖅᑲᓇᐃᔭᓕᕆᐊᖅᑳᕋᓂ.  

• ᓂᕈᐊᖅᑎᑦ ᐊᐅᓚᑦᑎᔨᑦ ᒪᓕᑦᑎᐊᕐᓗᑎᒃ ᒪᓕᒋᐊᓕᖕᓂᑦ ᐱᒻᒪᕆᐅᔪᓂᑦ ᐃᖅᑲᓇᐃᔭᑦᑎᐊᕐᓂᕐᒧᓪᓗ 
ᐊᒡᕕᐊᕈᑎᖃᖁᓇᒋᑦ (ᐃᓱᒪᒋᔭᐅᔪᒥᑦ ᐱᓪᓚᑦᑖᖅᑐᒥᓪᓘᓐᓃᑦ) ᐊᐅᔭᒃᑯᑦ ᐃᓕᓐᓂᐊᕐᑎᓂᑦ 
ᓂᕈᐊᖅᑎᓪᓗᒋᑦ. 

 
ᐃᖅᑲᓇᐃᔭᖅᑐᓕᕆᔨ (ᓂᕈᐊᖅᑎᐅᔪᑦ ᐱᓕᕆᕝᕕᐊ): 
 

• ᑐᑭᒧᐊᒡᓗᒋᑦ ᑎᑎᕋᖅᑕᐃᓐᓇᕆᓗᒋᓪᓗ ᑎᑎᕋᕆᐊᓕᓕᒫᑦ ᓇᒃᓯᐅᑎᓗᒋᓪᓗ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᓱᓕᕝᕕᒃᓴᖓ ᑎᑭᓚᐅᙱᑎᓪᓗᒍ. ᑎᑎᖅᑲᑦ ᑎᑎᕋᕐᕕᒃᓴᐃᓪᓗ 
ᐃᓚᖃᖅᑐᑦ ᐃᖅᑲᓇᐃᔭᕐᓂᕐᒧᑦ/ᐱᓕᒻᒪᒃᓴᕐᓂᕐᒧᑦ ᐱᕙᒌᔭᐅᑎᓂᑦ, ᐃᖅᑲᓇᐃᔭᕐᓂᕐᒧᑦ 
ᑎᑎᕋᕐᕕᒃᓴᖓᓂᑦ, ᖃᐅᔨᓴᕈᑎᐊ ᐊᖓᔪᖅᑳᑉ, ᑮᓇᐅᔭᓄᑦ ᑎᑎᖅᓯᕕᖕᓂᑦ ᐅᖃᐅᓯᒃᓴᕆᔭᐅᔪᓪᓗ 
ᐱᓕᕆᕝᕕᖕᒥᑦ.   

• ᑐᑭᒧᐊᒃᓗᒋᑦ ᐱᓕᕆᕝᕕᐅᑉ ᐃᖅᑲᓇᐃᔭᖅᑐᓕᕆᔨᒃᑯᖏᑦ ᐊᐅᔭᒃᑯᑦ ᐃᓕᓐᓂᐊᕐᑎᓄᑦ ᑐᑭᒧᐊᒃᑎᑦᑎᔨᓗ 
ᒪᓕᑦᑎᐊᕋᓗᐊᕆᐊᒃᓴᖏᓐᓂᑦ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᒃᑐᑦ ᐱᓕᕆᐊᑉ 
ᐊᑐᐊᒐᖏᓐᓂᑦ ᓂᕈᐊᓕᖅᑎᓪᓗᒋᑦ ᐃᓕᓐᓂᐊᕐᑎᓂᑦ ᐊᐅᔭᒃᑯᑦ. 

• ᐋᖅᑭᒃᓱᕐᓗᒋᑦ ᑖᒃᑯᐊᓗ ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ ᐱᓕᒻᒪᒃᓴᕈᑎᒃᓴᓄᑦ, 
ᐸᒡᕕᓵᕆᓂᕐᒧᑦ 1010 ᑐᓂᔭᐅᓯᒪᓗᑎᒃ ᐊᑎᓕᐅᖅᑕᐅᓯᒪᓗᑎᒡᓗ ᑎᑎᕋᕐᕕᒃᓴᖏᑦ, ᐱᕋᔭᖕᓂᕐᒧᑦ 
ᖃᐅᔨᓴᖅᑕᐅᓗᓂ ᐊᖏᕈᑎᒥᓪᓗ ᑎᑎᕋᕐᕕᖕᒧᑦ ᑲᙳᓇᖅᑐᓄᓪᓗ ᐃᓕᓐᓂᐊᕐᑎᓄᑦ ᐊᐅᔭᒃᑯᑦ 
ᐱᐊᓂᒃᑕᐅᓯᒪᓗᑎᑦ, ᐱᔭᕆᐊᓕᒃ.  

• ᐅᐸᖃᑦᑕᖅᑐᓄᑦ ᑎᑎᕋᕐᕕᒃᓴᖏᑦ ᑲᒪᒋᖃᑦᑕᕐᓗᒋᑦ ᐃᓕᓐᓂᐊᖅᑎᓂᑦ ᐊᐅᔭᒃᑯᑦ. 
 
ᐃᓕᓐᓂᐊᕐᑎᓂᑦ ᐊᐅᔭᒃᑯᑦ ᐊᖓᔪᖅᑳᖅ (ᓂᕈᐊᖅᑎᐅᔪᑦ ᐱᓕᕆᕝᕕᖕᒥᑦ): 
 

• ᐋᖅᑭᒃᓱᐃᓗᑎᒃ ᐋᖅᑭᐅᒪᔪᒥᑦ ᐃᓕᓐᓂᐊᕐᓂᕐᒧᑦ ᐱᕙᒌᔭᐅᑎᒥᑦ, ᓇᓗᓇᐃᖅᓯᓯᒪᔪᒥ ᖃᓄᖅ 
ᐃᓕᓐᓂᐊᕐᑎ ᐊᐅᔭᒃᑯᑦ ᐱᐊᓂᒃᓯᔭᕆᐊᖃᖕᒪᖔᑦ ᐃᖅᑲᓇᐃᔭᕐᓂᖓᓂᑦ. ᐃᓕᓐᓂᐊᕐᓂᕐᒧᑦ ᐸᕐᓇᐅᑎ 
ᐅᓂᒃᑳᓯᒪᔪᓐᓇᖅᑐᖅ ᐱᓕᕆᐊᒃᓴᖓᑕ ᐅᖓᑖᓄᑦ, ᑲᒪᒋᔭᕆᐊᖃᖅᑕᖓᓪᓗ ᐅᖃᖅᓯᒪᓗᓂ 
ᐃᖅᑲᓇᐃᔮ ᐱᕙᒌᔭᐅᑎᖓᓂᑦ. 

• ᖃᐅᔨᒃᑲᖅᑕᐅᓗᓂ ᐃᓕᓐᓂᐊᕐᑎ ᐃᖅᑲᓇᐃᔮᑉ ᒥᒃᓵᓄᑦ, ᐃᖅᑲᓇᐃᔭᕐᕕᖕᒥᑦ ᐃᖅᑲᓇᐃᔭᕐᕕᖕᒥᓪᓗ 
ᖃᓄᐃᙱᑦᑎᐊᕐᓂᕐᒥᒃ ᐊᑦᑕᕐᓇᖅᑕᐃᓕᒪᓂᕐᒥᓪᓗ (ᐅᑯᓂᖓᓗ ᐃᖅᑲᓇᐃᔭᖅᑏᑦ 
ᐊᑦᑕᓇᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ ᐋᖅᑭᒃᓯᒪᓂᖏᓐᓂᑦ, ᐱᔭᕆᐊᖃᖅᐸᑦ). ᒪᓕᒋᐊᖃᖅᑐᑦ 
ᐱᓕᕆᕝᕕᐅᑉ ᐊᒻᒪ/ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖏᓐᓂᑦ ᐱᐅᓯᖏᓐᓂᒡᓗ, ᐃᓚᐅᓪᓗᓂ 
ᐸᒡᕕᓴᐃᓂᖅ. 

• ᐊᔪᕆᖅᓱᕐᓗᒍ ᐃᓕᓐᓂᐊᕐᑎ ᐃᖅᑲᓇᐃᔭᕐᓂᕐᒥᑦ ᐱᓕᒻᒪᒃᓴᒐᒃᓴᓂᒡᓘᓐᓃᑦ ᑲᒪᒋᔭᒃᓴᓂᓪᓗ, 
ᕿᒥᕐᕈᕙᒡᓗᒋᓪᓗ ᐃᓕᓐᓂᐊᕐᑎᐅᑉ ᐱᕙᓪᓕᐊᓂᖏᓐᓂᑦ. 

• ᖃᐅᔨᓴᕐᓗᒋᑦ ᐃᓕᓐᓂᐊᕐᑎᐅᑉ ᐱᕙᓪᓕᐊᓂᖏᑦ ᐃᓱᓕᑉᐸᑦ ᐃᖅᑲᓇᐃᔭᕐᓂᖓ ᑎᑎᕋᕐᕕᒃᓴᒃᑯᑦ 
ᐃᓚᓕᐅᑎᓯᒪᔪᒥᑦ. 

 
ᖃᐅᔨᒪᔭᕆᐊᓕᑦ: ᐃᓕᓐᓂᐊᖅᑎᑦᑎᓂᕐᒧᑦ ᑮᓇᐅᔭᖅᑕᖃᙱᑦᑐᖅ ᐅᕝᕙᓘᓐᓃᒃ ᐊᓯᖏᓐᓂᑦ 
ᐊᑐᕈᓐᓇᖅᑐᓂᑦ ᐱᓕᕆᐊᒧᑦ. 

ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐊᐅᓚᑦᑎᔨ (ᐃᖅᑲᓇᐃᔭᖅᑐᓕᕆᔨᒃᑯᑦ): 
 

• ᐱᓗᑎᒃ ᐃᖅᑲᓇᐃᔭᕐᓂᕐᒧᑦ ᐱᓕᒻᒪᒃᓴᕐᓂᕐᒧᓪᓘᓐᓃᑦ ᐱᕙᒌᔭᐅᑎᓂᑦ ᐃᖅᑲᓇᐃᔭᕐᓂᕐᒧᓪᓗ 
ᑎᑎᕋᕐᕕᒃᓴᓂᑦ ᐃᓚᐅᔪᓂᑦ ᐱᓕᕆᕝᕕᖕᓂᑦ, ᖃᐅᔨᓴᕐᓗᒋᑦ ᐱᐊᓂᒃᓯᒪᑦᑎᐊᕋᓗᐊᕆᐊᒃᓴᖏᑦ 
ᓇᒃᓯᐅᑎᓗᒋᓪᓗ ᐃᖅᑲᓇᐃᔮᓄᑦ ᖃᐅᔨᓴᕐᑎᓄᑦ ᑮᓇᐅᔾᔭᒃᓵᖏᑦ ᐋᖅᑭᒃᓱᖅᑕᐅᖁᓪᓗᒋᑦ. 

• ᐱᓗᑎᒃ ᐱᓇᔫᑎᓂᒃ ᐃᖅᑲᓇᐃᔮᒃᓴᖅᓯᐅᕈᑎᓂᑦ ᐃᓕᓐᓂᐊᖅᑎᓂᑦ, ᕿᒥᕐᕈᓗᒋᑦ 
ᐱᐊᓂᒃᓯᒪᑦᑎᐊᕋᓗᐊᕆᐊᒃᓴᖏᓐᓂᑦ ᐊᔪᙱᒻᒪᖔᖏᓪᓗ.   

• ᑐᓴᖅᑎᓪᓗᒋᑦ ᐱᓇᔪᒃᑐᑦ ᐊᔪᙱᓐᓂᖏᓐᓂᑦ ᓂᕈᐊᒐᒃᓴᐅᓂᕐᒧᓪᓗ ᖃᓄᐃᓕᖓᓂᖏᓐᓂᑦ. 
• ᐱᕋᔭᒃᓯᒪᓂᕐᒧᑦ ᖃᐅᔨᓴᖅᑕᐅᓯᒪᓗᑎᒃ ᓈᒻᒪᒋᔭᐅᕗᑦ, ᐱᔭᕆᐊᖃᖅᐸᑦ, ᐱᓇᔪᒃᑐᖅ ᐱᕋᔭᖕᓂᕐᒧᑦ 

ᑎᑎᖅᑲᖃᖅᐸᑦ (ᑎᑎᕋᕐᕕᒃᓴᑎᒍᑦ ᑕᑯᒃᓴᐅᔪᑎᑐᑦ). 
• ᕿᒥᕐᕈᓗᒋᑦ ᐋᖅᑭᒃᓱᐃᓗᑎᒡᓗ ᓇᐃᑦᑐᓂᑦ ᓂᕈᐊᒐᒃᓴᓂᑦ ᐊᑐᖅᑕᐅᔭᕆᐊᓕᖕᓂᑦ ᒪᓕᒃᑐᑦ 

ᐃᖅᑲᓇᐃᔭᕐᓂᕐᒧᑦ ᐱᓕᒻᒪᒃᓴᕐᓂᕐᒧᓪᓘᓐᓃᑦ ᐸᕐᓇᐅᑎᓂᑦ. 
• ᐃᓚᐅᓗᑎᒃ ᐊᐱᖅᓱᖅᑐᓂᑦ ᓂᕈᐊᖅᐸᓪᓕᐊᔪᓪᓗ ᐊᐅᓚᑦᑎᖃᑎᒋᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᔨᖏᑦ ᐃᓚᐅᔪᓂᑦ ᐱᓕᕆᕝᕕᖕᓂᑦ. 
• ᐱᓯᒪᒃᓯᓗᑎᒃ ᑎᑎᖅᑲᓂᑦ ᐃᓕᓐᓂᐊᕐᑎᓕᒫᓂᑦ ᐊᐅᔭᒃᑯᑦ ᑎᑎᕋᕐᕕᒃᓴᐃᓪᓗ ᓇᒃᓯᐅᔾᔭᐅᔪᑦ 

ᐃᓕᓐᓂᐊᕐᑎᓄ ᐃᓚᐅᔪᓄᓪᓗ ᐱᓕᕆᕝᕕᐅᔪᓄᑦ.  
• ᓇᐃᓈᖅᓯᒪᔪᒥᑦ ᑎᑎᕋᖅᐸᒡᓗᑎᒃ ᑕᖅᑭᑕᒫᑦ ᓇᒃᓯᐅᑎᕙᒡᓗᒋᓪᓗ ᑐᑭᒧᐊᒃᑎᑦᑎᔨᒧᑦ 

ᐃᖅᑲᓇᐃᔭᖅᑎᓄᑦ, ᐊᕕᒃᓯᒪᓂᕐᒥ ᐃᖅᑲᓇᐃᔭᖅᑎᓄᑦ ᑐᑭᒧᐊᖅᑎᑦᑎᔨᒧᓪᓘᓐᓃᑦ, 
ᐃᖅᑲᓇᐃᔭᖅᑎᑦᑎᓂᕐᒧᑦ (ᐃᖃᓗᖕᓂ). 

 
ᐃᖅᑲᓇᐃᔭᖅᑎᓄᑦ ᑭᒡᒐᖅᑐᐃᔨ − ᐃᖅᑲᓇᐃᔭᑲᐃᓐᓇᖅᑐᓄᑦ ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᕙᒃᑐᑦ ᐱᓕᕆᐊᖓᑦ (ᐃᖅᑲᓇᐃᔭᖅᑐᓕᕆᔨᒃᑯᑦ): 
 

• ᑲᒪᒋᓗᒋᑦ ᐋᖅᑭᒡᓗᒋᓪᓗ ᐊᑲᐃᓪᓕᐅᕈᑕᐅᔪᑦ ᐱᔾᔪᑎᓖᑦ ᑖᔅᓱᒧᖓ ᐱᓕᕆᐊᒧᑦ. 
• ᑐᓂᓗᒋᑦ ᐋᖅᑭᒃᑕᐅᔪᓐᓇᙱᑦᑐᑦ ᐃᓱᒫᓘᑎᑦ ᐊᕕᒃᑐᖅᓯᒪᔪᓂᑦ ᐃᖅᑲᓇᐃᔭᖅᑎᒃᓴᖅᓯᐅᖅᑎᑦ 

ᑐᑭᒧᐊᒃᑎᑦᑎᔨᖓᓄᑦ, ᐊᕕᒃᑐᖅᓯᒪᔪᓂᑦ ᐃᖅᑲᓇᐃᔭᖅᑎᒃᓴᖅᓯᐅᖅᑎᓄᑦ, ᐅᕝᕙᓘᓐᓃᑦ  
ᐃᖅᑲᓇᐃᔭᖅᑎᒃᓴᖅᓯᐅᖅᑎᑦ ᑐᑭᒧᐊᒃᑎᑦᑎᔨᖓᓄᑦ (ᐃᖃᓗᖕᓂ). 

• ᑲᑎᓪᓗᒋᑦ ᑕᖅᑭᑕᒫ ᐅᓂᒃᑳᓕᐊᖑᕙᒃᑐᑦ ᓇᒃᓯᐅᑎᓗᒋᓪᓗ ᒥᓂᔅᑕᐅᑉ ᑐᒡᓕᐊᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ. 

• ᐅᓂᒃᑳᓕᐅᕐᓗᑎᑦ ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᓄᑦ ᐃᓕᓐᓂᐊᕐᑎᓕᒫᓄᑦ ᐊᐅᔭᒃᑯᑦ 
ᐃᓚᓕᐅᑎᓯᒪᔪᑦ ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᑦ ᐋᔩᖃᑎᒌᒃᑯᖏᓐᓂᑦ.   

• ᑭᖑᓪᓕᖅᐹᒥᑦ ᐅᓂᒃᑳᓕᐅᕐᓗᑎᑦ ᐊᐅᔭᖅ ᐃᓱᓕᑉᐸᑦ ᐱᖃᓯᐅᑎᓗᒋᑦ ᐅᖃᐅᓯᒃᓴᓪᓗᐊᑕᑦ, ᖃᐅᔨᓴᕈᑎ 
ᖃᓄᐃᓕᐅᕆᐊᒃᑲᓐᓂᕈᑏᓪᓗ ᐊᕐᕌᒎᓛᖅᑐᒧᑦ.  

• ᐊᐅᔭᒃᑯᑦ ᐃᓕᓐᓂᐊᕐᑎᓕᒫᑦ ᐃᖅᑲᓇᐃᔭᕐᓂᕐᒧᑦ ᐱᓕᕆᐊᒃᓴᖏᑦ ᓇᒃᓯᐅᑎᓗᒋᑦ 
ᑮᓇᐅᔾᔭᒃᓵᓕᕆᔨᒃᑯᓐᓄᑦ. 

• ᕿᒥᕐᕈᓗᒋᑦ ᐅᖃᐅᓯᒃᓴᕆᔭᑦ ᐃᓕᓐᓂᐊᕐᑎᓂᑦ, ᐊᖓᔪᖅᑳᓂᑦ ᐃᓚᐅᔪᓂᒡᓗ ᐱᓕᕆᕝᕕᖕᓂᑦ, 
ᐋᖅᑭᒃᓱᕐᓗᒋᓪᓗ ᓇᐃᓈᖅᓯᒪᔪᑦ ᐅᓂᒃᑳᖏᑦ. 

• ᑐᓴᖅᑕᑦ ᒪᓕᒡᓗᒋᑦ ᖃᓄᐃᓕᐅᕆᐊᖁᔨᓗᑎᒃ ᐱᐅᓯᒋᐊᕈᑎᒃᓴᓂᑦ. 
 
ᐃᖅᑲᓇᐃᔮᓄᑦ ᖃᐅᔨᓴᕐᓂᖅ (ᐃᖅᑲᓇᐃᔭᖅᑐᓕᕆᔨᒃᑯᑦ) 

 
• ᖃᐅᔨᓴᕐᓗᒋᑦ ᐃᖅᑲᓇᐃᔭᕐᓂᕐᒧᑦ/ᐱᓕᒻᒪᒃᓴᓂᕐᒧᑦ ᐸᕐᓇᐅᑎᑦ ᑮᓇᐅᔾᔭᒃᓵᒃᓴᖏᓪᓗ ᐋᖅᑭᒃᓱᕐᓗᒋᑦ 

ᐊᐅᔭᒃᑯᑦ ᐃᖅᑲᓇᐃᔮᒧᑦ.  
• ᓇᐃᓈᕐᓯᒪᔪᓂ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᓂᑦ ᑮᓇᐅᔾᔭᒃᓵᓂᒡᓗ ᐱᓯᒪᓗᑎᒃ. 

ᐱᓇᔫᑎᑦ ᑎᑎᕋᕐᕕᒃᓴᐃᓪᓗ 
 
ᐱᔭᕇᖅᑕᐅᓂᐊᖅᑐᖅ ᐃᓚᐅᔫᑉ ᐱᓕᕆᕝᕕᐅ/ᐊᖓᔪᖅᑳᖓᓂᑦ: 
 

• ᐃᖅᑲᓇᐃᔭᕐᓂᕐᒧᑦ ᐱᓕᕆᓂᖅ − ᐃᓕᓐᓂᐊᕐᑎ ᐊᐅᔭᒃᑯᑦ 
• ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᒃᑐᑦ ᐅᕝᕙᓘᓐᓃᑦ ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑦ  
• ᐊᖓᔪᖅᑳ ᖃᐅᔨᓴᕐᓂᖓᑦ (ᐊᐅᔭᐅᑉ ᐃᓱᐊᓂᑦ) 
• ᐃᓱᒪᒋᔭᐅᔪᑦ (ᐊᐅᔭᐅᑉ ᐃᓱᐊᓂᑦ) 
• ᐅᐸᒃᐸᒃᑐᓄᑦ ᑎᑎᕋᕐᕕᒃᓴᑦ ᐃᓕᓐᓂᐊᕐᑎᒧᑦ 

 
ᐃᓕᓐᓂᐊᖅᑎᒧᑦ ᑎᑎᕋᖅᑕᐅᔭᕆᐊᓕᒃ: 
 

• ᐱᓇᔫᑎ ᐊᐅᔭᒃᑯᑦ ᐃᖅᑲᓇᐃᔭᕐᓂᕐᒧᑦ, ᑎᑎᖅᑲᓪᓗ ᓱᓕᓂᕋᐃᔪᑦ, ᓇᓗᓇᐃᖅᓯᒪᔪᑦ ᐱᓇᔫᑎᒃᑯᑦ 
ᑎᑎᕋᕐᕕᒃᓴᒥᑦ  

• ᐃᓕᓐᓂᐊᖅᑎᐅᑉ ᖃᐅᔨᓴᖅᑕᖓᑦ (ᐱᓕᕆᐊᒃᓴᖓᑦ ᐊᓂᒍᕈᓂᑦ)ᐃᓕᓐᓂᐊᖅᑎᐅᑉ ᖃᐅᔨᓴᖅᑕᖓᑦ 
(ᐱᓕᕆᐊᒃᓴᖓᑦ ᐊᓂᒍᕈᓂᑦ) 

 
ᖃᐅᔨᒪᔭᕆᐊᓕᑦ:  ᐱᕋᔭᖕᓂᕐᒧᑦ ᖃᐅᔨᓴᖅᑕᐅᔾᔪᑎᒥᒃ (ᐱᔭᕆᐊᖃᖅᐸᓪᓗ ᐊᒃᑐᖅᑕᐅᓴᕋᐃᑦᑐᓄᓪᓗ 

ᖃᐅᔨᓴᖅᑕᐅᔾᔪᑎᒥᒃ), ᐊᖏᕐᓂᖅ ᑎᑎᕋᕐᕕᖕᒧᑦ ᑲᙳᓇᖅᑐᓄᓪᓗ ᑎᑎᕋᕐᕕᒃᓴᐃᑦ 
ᐸᒡᕕᓴᒋᐊᖃᙱᓐᓂᕐᒧᓪᓗ ᐃᖅᑲᓇᐃᔭᕐᕕᖕᒥᑦ ᑎᑎᕋᕐᕕᒃᓴᐃᑦ ᐱᐊᓂᒃᑕᐅᓯᒪᔭᕆᐊᖃᕐᓂᐊᖅᑐᑦ

ᖃᐅᔨᒋᐊᕐᕕᒃᓴᑦ 
 
ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᑐᑭᒧᐊᒃᑎᑦᑎᔩᑦ: 
 
ᐊᖓᔪᖅᑳᖃᕐᕕᖕᒥᐅᑦ ᐊᕕᒃᑐᖅᓯᒪᔪᓂᓪᓗ ᐃᓕᓐᓂᐊᕐᑎᓄᑦ ᐊᐅᔭᒃᑯᑦ ᑐᑭᒧᐊᒃᑎᑦᑎᔩᑦ 
ᖃᐅᔨᒋᐊᕐᕕᐅᔪᓐᓇᖅᑐᑦ ᑭᓱᑐᐃᓐᓇᓄᑦ/ᐃᑲᔪᖅᑕᐅᔪᒪᓗᑎᒡᓘᓐᓃᑦ ᑕᒪᑐᒥᖓ ᐱᓕᕆᐊᒃᓴᒥᑦ:  
  
ᐃᖃᓗᐃᑦ (ᐊᖓᔪᖅᑳᖃᕐᕕᖓᑦ): 
975-6222 ᐊᑭᖃᖏᑦᑐᒃᑯᑦ ᐅᖃᓘᑎᒃᑯᓪᓘᓐᓃᑦ 1-888-668-9993 
Iqaluitsummerstudents@gov.nu.ca 
 
ᕿᑭᖅᑖᓗᒥᑦ: 
934-2025 ᐊᑭᖃᙱᒃᑯᓪᓘᓐᓃᑦ 1-800-682-9033 
QikiqtaalukSummerStudents@gov.nu.ca  
 
ᑭᕙᓪᓕᕐᒥᐅᑦ: 
645-8065 ᐊᑭᖃᖏᑦᑐᒃᑯᑦ ᐅᖃᓘᑎᒃᑯᓪᓘᓐᓃᑦ 1-800-933-3072 
KivalliqSummerStudents@gov.nu.ca  
 
ᕿᑎᕐᒥᐅᓄᑦ:  
983-4058 ᐊᑭᖃᙱᑦᑐᒧᓪᓘᓐᓃᑦ 1-866-667-6624 
KitikmeotSummerStudents@gov.nu.ca 
 
ᖃᕆᓴᐅᔭᒃᑯᑦ: 
 
ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᖕᓂᖏᓐᓄᑦ ᐊᔾᔨᒌᒃᑎᑕᐅᓪᓗᑎᒃ ᐱᓕᕆᐊᖑᔪᒃᓴᓄᑦ ᐱᓇᔫᑏᑦ 
ᐊᓯᖏᓪᓗ ᑐᑭᓯᒋᐊᕈᑏᑦ ᐊᑐᐃᓐᓇᐅᔪᑦ ᓄᓇᕗᑦ ᒐᕙᒪᒃᑯᖏᑦᑕ ᐃᑭᐊᖅᑭᕕᐊᓂᑦ ᐅᕙᓂ  
https://gov.nu.ca/iu/department-human-resources/aujakkut-ilinniaqtinut-iqkanaijaqtittiniq-
ajjigiiktitaullutik-piliriaq.  

ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᒃᑐᑦ ᐊᔾᔨᒌᒃᑎᑕᐅᓪᓗᑎᒃ ᐱᓕᕆᐊᖅ 
ᖃᐅᔨᓴᖅᑕᐅᓂᖅ ᐊᖏᔪᖅᑳᒥᑦ 

 

       ᐃᓕᓐᓂᐊᖅᑎᐅ ᐊᑎᖓ:................................................. ᐱᓕᕆᕝᕕᒋᓚᐅᖅᑕᖓ: ...................................... 
 
       ᐃᖃᓇᐃᔭᕐᕕᖓ: ..............................................................   ᓄᓇᓕᒃ: ................................... 
 

ᐊᖏᔪᖄᖓ ᐊᑎᖓ: ........................................................ ᐃᓂᖓ: .................................................        
 
ᑭᓱᓕᕆᖃᑦᑕᓚᐅᖅᐱᑦ ᐃᓕᓐᓂᐊᖅᑎᐅᓪᓗᑎ? 

ᑭᓱᓂᒃ ᖃᐅᔨᒪᓕᓚᐅᖅᐸ, ᐊᔪᕈᓐᓃᓚᐅᖅᐸ ᐱᓕᕆᔪᓐᓇᖅᓯᓚᐅᖅᐸᓗ ᐃᓕᓐᓂᐊᖅᑎ? 

ᑭᓱᕙ ᐃᓕᓐᓂᐊᑎᐅᑉ ᐊᔪᙱᓐᓂᕆᓚᐅᖅᑕᖏᑦ ᐊᔪᕈᑎᒋᓚᐅᖅᑕᖏᓪᓗ?  

ᑖᓐᓇ ᐱᓕᕆᐊᓴᖅ ᐃᑲᔫᑎᓚᐅᖅᐸ ᐱᓕᕆᕝᕕᖕᒧᑦ/ᐊᕕᒃᑐᖅᓯᒪᔪᒧᑦ? 

ᑭᓱ ᐱᐅᓯᒋᐊᒃᑲᓐᓂᕋᔭᖅᐱᒋᑦ? 

ᑭᓱ ᐅᖃᐅᓯᕆᒃᑲᓐᓂᕋᔭᖅᐱᒋᑦ? 

ᑎᑎᕐᓗᒋᑦ (X)−ᒥᑦ ᑕᒪᕐᒥ ᑎᑎᕋᖅᓯᒪᔪᑦ ᐊᑖᓂ, ᖃᐅᔨᓴᕈᑎᑎᑦ ᒪᓕᒡᓗᒋᑦ 
 

ᐱᓕᕆᐊᖑᔪᖅ ᐊᖏᖃᑎᒋᑦ
ᑎᐊᖅᑕᕋ 

ᐃᓚᖓ
ᒍ 

ᐊᖏᖃ
ᑎᒋᔭᕋ 

ᐃᓚᖓᒍᑦ 
ᐊᖏᖃᑎᒋ
ᖏᑦᑕᕋ 

ᐊᖏᖃᑎᒋ
ᖏᑦᑎᐊᒻᒪ
ᕆᒃᑕᕋ 

ᐃᓕᓐᓂᐊᖅᑎ ᐊᓕᐊᓇᐃᒋᔭᖃᑦᑎᐊᓚᐅᖅᑐᖅ 
ᐃᖃᓇᐃᔭᕆᐊᒃᓴᖅ ᐃᓕᓐᓂᐊᕐᓗᓂᓗ 

    

ᐃᓕᓐᓂᐊᖅᑎᑦ ᐱᓕᕆᐊᕆᔭᖏᑦ ᓈᒻᒪᓚᐅᖅᑐᖅ     
ᐃᓕᓐᓂᐊᖅᑎᑦ ᐅᐸᑦᑎᐊᖃᑦᑕᓚᐅᖅᑐᖅ     
ᐃᓕᓐᓂᐊᖅᑎᑦ ᐱᕙᓪᓕᐊᔭᖏᑦ ᓈᒻᒪᓚᐅᖅᑐᑦ     
ᑕᒪᐃᓐᓄᖓᓗᒋᑦ, ᐱᓕᕆᐊᒃᓴᖅ 
ᐊᓂᒍᑦᑎᐊᓚᐅᖅᑐᖅ 

    

 

ᐊᑎᓕᐅᕈᓯᐊ: ................................................................... ᐅᓪᓗᖅ: …………………………………………. 
(ᒫᑦᓯ 2020) 

ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᒃᑐᑦ ᐊᔾᔨᒌᒃᑎᑕᐅᓪᓗᑎᒃ 
ᐱᓕᕆᐊᖅ 

ᖃᐅᔨᓴᖅᑕᐅᓂᖅ ᐃᓕᓐᓂᐊᖅᑎᓂ 
 

ᐊᑏᑦ: ....................................................    ᐊᑎᕈᓰᑦ: .................................................. 
           

       ᐱᓕᕆᕝᕕᒃ: …………………………………… ᓄᓇᓖᑦ: …………………………….…….. 
 

ᐃᓂᖓ: ................................................. ᐱᓕᕆᕝᕕᒋᓚᐅᖅᑕᖓ (ᐱᒋᐊᕐᕕᖓ−ᐃᓱᓕᕝᕕᒋᔭᖓ): .............................        
 

ᐃᖃᓇᐃᔮᕆᓚᐅᖅᑕᐃ ᐊᔾᔨᒋᓚᐅᐸᖏ ᓂᕆᐅᒋᓚᐅᖅᑕᓐᓂ ᐊᔪᖏᑕᓐᓂᓪᓗ? 

ᑭᓲᓚᐅᖅᐸ ᐱᓕᕆᐊᕆᔭᕆᐊᖃᖅᑕᑎᑦ? 

ᑭᓱ ᖃᐅᔨᒪᓕᖅ, ᐊᔪᖏᓐᓂᖅ ᐱᓕᕆᔪᓐᓇᕐᓂᕐᓗ ᐃᓕᓐᓂᐊᖅᑑ ᐃᓕᓐᓂᐊᓚᐅᐸᖏ ᑖᔅᓱᒧᖓ ᐊᐅᔭᒃᑯᑦ 
ᐃᖃᓇᐃᔮᒃᓴᒧᑦ? 

ᑭᓱ ᐊᓕᐊᓇᐃᒋᓛᕆᓚᐅᖅᐱᒋᑦ ᐃᖃᓇᐃᔮᒧᑦ? 

ᑭᓱ ᐃᐅᓯᑎᒋᐊᒃᑲᓐᓂᕋᔭᖅᐱᒋᑦ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᐱᓕᕆᐊᖑᕙᒃᑐᖅ? 

ᐅᖃᐅᓯᒃᓴᒃᑲᓐᓃᑦ:  

ᑎᑎᕐᓗᒋᑦ (X)−ᒥᑦ ᑕᒪᕐᒥ ᑎᑎᕋᖅᑕᐅᓯᒪᔪᑦ, ᖃᐅᔨᓴᕈᑕᐅᔪᓂᒃ ᓇᓗᓇᐃᔭᐃᓂᕐᒧᑦ 
 

ᐱᓕᕆᐊᖑᔪᖅ ᐊᖏᖃᑎ
ᒋᑦᑎᐊᖅᑕ

ᕋ 

ᐃᓚᖓᒍ 
ᐊᖏᖃᑎᒋᔭ

ᕋ 

ᐃᓚᖓᒍᑦ 
ᐊᖏᖃᑎᒋ
ᖏᑦᑕᕋ 

ᐊᖏᖃᑎᒋ
ᖏᑦᑎᐊᒻᒪ
ᕆᒃᑕᕋ 

ᑎᑭᑕᐅᓇᓱᐊᖅᑐᖅ ᑎᑭᐅᑎᓚᐅᖅᑐᑦ     
ᐊᖏᔪᖅᑳᖅ ᓈᒻᒪᓛᓂ ᐃᑲᔪᖅᑐᐃᓚᐅᖅᑐᖅ     
ᐃᖃᓇᐃᔭᕐᕕᐅᑉ ᐃᖃᓇᐃᔭᖅᑎᖏᑦ 
ᐱᓕᕆᖃᑎᖃᑦᑎᐊᓚᐅᖅᑐᑦ 

    

ᐃᖃᓇᐃᔭᕐᕕᒃ ᑐᙵᓇᓚᐅᖅᑐᖅ     
ᑕᒪᐃᓐᓄᖓᓗᒋᑦ, ᐱᓕᕆᐊᒃᓴᖅ 
ᐊᓂᒍᑦᑎᐊᓚᐅᖅᑐᖅ 

